
საქართველოს პრეზიდენტის

 ბრძანებულება №289
2000 წლის 3 ივლისი

 ქ. თბილისი

ევროპის თანამგზავრულ ორგანიზაცია „ევტელსატში“ (EUTELSAT) საქართველოს საპრივატიზაციო წილის გაზრდის ღონისძიებათა შესახებ

ევროპის თანამგზავრულ ორგანიზაცია „ევტელსატის“ მოსა​ლოდნელ პრივატიზაციასთან დაკავშირებით საქართველოს მონაწი​ლეობისა და შესაბამისი საპრივატიზაციო წილის მაქსიმალიზაციის მიზნით:

1. მოწონებულ იქნეს საქართველოს ტრანსპორტისა და კომუნიკაციების სამინისტროს წინადადებათა პროექტი ევროპის თანამგზავრულ ორგანიზაცია „ევტელსატის“ მოსალოდნელ პრივატი​ზაციასთან დაკავშირებით.

2. საქართველოს ტრანსპორტისა და კომუნიკაციების სამი​ნისტრომ (მ. ადეიშვილი), სახელმწიფო ქონების მართვის სამინისტრომ (მ. უკლება), ეკონომიკის, მრეწველობისა და ვაჭრობის სამინისტრომ (ი. ჩხარტიშვილი) და საქართველოს ფინანსთა სამინისტრომ (ზ. ნოღა​იდელი) სახელმწიფოს სახელით აწარმოონ მოლაპარაკება და 2000 წლის 30 ივლისამდე ხელმოსაწერად მოამზადონ აღნიშნული პროექტის მთავარი ხელშეკრულება, რომელშიც იქნება საქართველოს კანონმდებლობით გათვალისწინებული გარანტიები უცხოელი ინვესტორებისათვის და საქართველოს სახელმწიფო ინტერესები.

3. საქართველოს ტრანსპორტისა და კომუნიკაციების სამი​ნისტრომ, საქართველოს საგარეო საქმეთა სამინისტრომ (ი. მენაღარიშვილი), საქართველოს ფინანსთა სამინისტრომ და საქარ​თველოს იუსტიციის სამინისტრომ (ჯ. ხეცურიანი) 2000 წლის 30 ივლისამდე წარადგინონ „ევტელსატის“ კონვენცია, საოპერაციო ხელშეკრულება და მრავალმხრივი შეღწევადობის შეთანხმება საპარლამენტო რატიფიკაციისათვის.

4. ეთხოვოს საქართველოს კავშირგაბმულობისა და ფოსტის სფეროში საქმიანობის მარეგულირებელ ეროვნულ კომისიას (ვ. აბაშიძე) ხელი შეუწყოს აღნიშნული პროექტის განხორციელებას.

5. საქართველოს მხრიდან აღნიშნულ პროექტზე მუშაობის კო​ორდი​ნაცია დაევალოს საქართველოს ტრანსპორტისა და კომუნი​კაციების სამინისტროს.

ე. შევარდნაძე


